ՀԵՏԱՔՐՔՐՎԱԾՈւԹՅԱՆ ՀԱՅՏԻ ՆԵՐԿԱՅԱՑՄԱՆ ՀՐԱՎԵՐ  

(ԽՈՐՀՐԴԱՏՎԱԿԱՆ ԾԱՌԱՅՈՒԹՅՈՒՆՆԵՐ – ԸՆԿԵՐՈՒԹՅՈՒՆՆԵՐԻ ԸՆՏՐՈՒԹՅՈՒՆ)

Հայաստանի Հանրապետություն 

«Տեղական տնտեսության և ենթակառուցվածքների զարգացման ծրագրի» (ՏՏԵԶԾ) նախապատրաստման դրամաշնորհային ծրագիր 
Դրամաշնորհ No. TF0A1063
Առաջադրանքի անվանումը՝ Գորիսի Երեխաների զբոսայգու/Վիենի զբոսայգու վերականգնման, Գորիսի երիտասարդների զբոսայգու, Գորիսի Վարարակ/Գորիս գետի աջափնյա հատվածի վերակառուցում, Գորիսի քաղաքի կենտրոնական մասի պատմաճարտարապետական միջավայրի վերականգնման նախագծի պատրաստում
Հղում No. (համաձայն Գնումների Պլանի): PLEID C- 2.2
Հայաստանի Հանրապետությունը Համաշխարհային Բանկից ֆինանսավորում է ստացել՝ «Տեղական տնտեսության և ենթակառուցվածքների զարգացման ծրագրի» (ՏՏԵԶԾ) նախապատրաստման դրամաշնորհային ծրագրի (այսուհետ՝ Ծրագիր) (Դրամաշնորհ No. TF0A1063) ֆինանսավորման նպատակով, և վերջինս մտադիր է այդ գումարի մի մասը ծախսել սույն խորհրդատվական ծառայությունների իրականացման նպատակով:

Այս հանձնարարականը իրականացնելու նպատակով նախատեսվում է վարձել Խորհրդատվական ընկերություն (այսուհետ` Խորհրդատու):

ՏՏԵԶԾ-ն ընդգրկում է ծրագրային միջամտության թիրախավորված մի քանի ոլորտ, որոնցից մեկը Գորիսի հին քաղաքում միջոցառումների իրականացումն է: Վերջինիս քաղաքային ռեգեներացիան կընդգրկի կենտրոնական զբոսայգիների վերականգնման (Երեխաների կամ Վիենի և Երիտասարդների զբոսայգիներ) վերականգնումը, Գորիս գետի աջափնյա 1200մ հատվածի վերակառուցումը, ինչպես նաև Գորիս քաղաքի կենտրոնական մասի պատմաճարտարապետական միջավայրի վերականգնման աշխատանքները: ՏՏԵԶԾ-ի նախապատրաստական համար տրամադրված դրամաշնորհային միջոցները կօգտագործվեն հետևյալի համար.

1. Գորիսի Երեխաների զբոսայգու/Վիենի զբոսայգու վերականգնման նախագիծ,

2. Գորիսի երիտասարդների զբոսայգու նախագիծ,

3. Գորիսի Վարարակ/Գորիս գետի աջափնյա հատվածի վերակառուցում – 1200մ,
4. Գորիսի քաղաքի կենտրոնական մասի պատմաճարտարապետական միջավայրի վերականգնման նախագիծ:
Իրականացվող ծառայությունների շրջանակներում անհրաժեշտ է մշակել կառավարման մոդել՝ ստեղծված ենթակառուցվածքների հետագա շահագործման և պահպանության համար:
Առաջադրանքի կատարման ժամանակահատվածը կազմում է մոտավորապես 130 օր: 

Հայաստանի Զարգացման Հիմնադրամը (ՀԶՀ) և ՀՀ ֆինանսների նախարարության Արտասահմանյան ֆինանսական ծրագրերի կառավարման կենտրոն ՊՀ-ն (ԱՖԾԿԿ) հրավիրում են խորհրդատվական ընկերություններին (Խորհրդատուներ) Ծառայության մատուցման վերաբերյալ արտահայտելու իրենց հետաքրքրությունը: Հետաքրքրված Խորհրդատուները պետք է տրամադրեն տեղեկություններ, որոնք կհաստատեն, որ նրանք ունեն Ծառայություններն իրականացնելու համար պահանջվող որակավորումը և համապատասխան փորձառությունը: 

Ավելի կոնկրետ, Հետաքրքրվածության հայտը պետք է ներառի հետևյալ տեղեկատվությունը. 

Հիմնական բիզնեսի եւ գործունեության տարիների մանրամասն նկարագիրը` ներառյալ մատուցված ծառայությունները, ավարտված ծրագրերը, հասցեները, կոնտակտային տվյալները և այլն:
Խորհրդատուի որակավորման պահանջներն են.

· Ընդհանուր փորձառություն (պետք է հաստատվի կազմակերպությունը հիմնադրելու մասին տեղեկատվության, աշխատանքային փորձի և հնարավորությունների սեղմ նկարագրության և  նախկինում կատարված աշխատանքների ցանկի ներկայացմամբ): Մասնավորապես.

· կազմակերպությունը պետք է ունենա առնվազն 5 տարվա համանման ծառայությունների մատուցման փորձ, որի շրջանակներում առնվազն 1 /մեկ/ պայմանագրի արժեքը պետք է լինի ոչ պակաս քան 50 000 /հիսուն հազար/ ԱՄՆ դոլարին համարժեք, կից ներկայացնելով հավաստող բոլոր փաստաթղթերը:

· Համանման շենքերի և միջավայրի համար Ծրագրային նախագծերի մշակման  փորձ՝ նշելով Պատվիրատուին, պայմանագրի գինը և իրականացրած ծառայությունները, ինչպես նաև ծառայությունների ողջ ծավալով Պատվիրատուի կողմից ընդունելու փաստը:
· Բնապահպանական և սոցիալական ազդեցության գնահատման պատրաստման փորձ:

Իրենց որակավորումը բարձրացնելու համար Խորհրդատուները կարող են համագործակցել այլ ընկերությունների հետ՝ համատեղ կամ ենթախորհրդատվությամբ:

Հետաքրքրված խորհրդատուների ուշադրությունը հրավիրվում է Համաշխարհային բանկի՝ «ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձման Ուղեցույցների» (2011 թ-ի հունվար, խմբագրված՝ 2014 թ-ի հուլիս) («Խորհրդատուի ուղեցույց») 1.9 պարագրաֆին, որտեղ սահմանված է շահերի բախման վերաբերյալ Համաշխարհային բանկի քաղաքականությանը:
Խորհրդատվական ընկերության ընտրությունը կիրականացվի «Ուղեցույցներ. ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձում» փաստաթղթում (2011 թ-ի հունվար, խմբագրված՝ 2014 թ-ի հուլիս) («Խորհրդատուի ուղեցույց») սահմանված «Խորհրդատուների որակավորում ընտրության» մեթոդի ընթացակարգերի համաձայն:  

Հետաքրքրված թեկնածուները կարող են լրացուցիչ տեղեկատվություն ստանալ ներքոնշյալ հասցեով հետևյալ աշխատանքային ժամերին` 09:00-ից մինչ 18:00-ը:  
Հետաքրքրվածության հայտերը պետք է գրավոր ձևով ներկայացվեն ներքոնշյալ հասցեով (անձամբ, փոստով կամ էլ-հասցեով) մինչև 2016 թ. Օգոստոսի 11-ը, ժ. 18:00 (տեղական ժամանակով):

պրն. Էդգար Ավետյան

Գործադիր տնօրեն

Արտասահմանյան ֆինանսական ծրագրերի կառավարման  կենտրոն 

Հասցե` Տիգրան Մեծ 4, 3-րդ հարկ, 

Երևան, Հայաստանի Հանրապետություն

Հեռ` (374-11) 91 05 81, (374-10) 52 34 71

Ֆաքս` (374-10) 54 57 08


Էլ-փոստ՝ info@ffpmc.am 
